ԱՄՓՈՓԱԹԵՐԹ

«Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ և փոփոխություններ ու 2023 թվականի փետրվարի 9-ի N 166-Ն որոշման մեջ լրացումներ կատարելու 

մասին»ՀՀ կառավարության որոշման նախագծի

	1. Արդարադատության նախարարություն
	20.05.2024թ.

	
	N /27.3/19662-2024

	1. «Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ և փոփոխություններ ու 2023 թվականի փետրվարի 9-ի N 166-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ՓՈՓՈԽՈՒԹՅՈՒՆՆԵՐ ՈՒ» բառերից հետո անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝  (…) Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է

	2. Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Սույն դեպքում, հաշվի առնելով Նախագծի 1-ին կետի 2-րդ ենթակետի զ. պարբերությամբ նախատեսվող կարգավորումը և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է Նախագծի ուժի մեջ մտնելու ժամկետը վերանայել:
	Ընդունվել է

	2. Ներքին գործերի նախարարություն
	25.04.2024թ.

	
	N 43/6/60656-2024

	Դիտողություներ և առաջարկություններ չկան:
	Ընդունվել է

	3. Առողջապահության նախարարություն
	22.04.2024թ.

	
	N ԱԱ/16/11604-2024

	Դիտողություներ և առաջարկություններ չկան:
	Ընդունվել է

	4. Աշխատանքի և սոցիալական հարցերի նախարարություն
	30.04.2024թ.

	
	N ՆՄ/ԺՍ-1-3/14232-2024

	Ի պատասխան Ձեր գրության, ուսումնասիրելով «Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ և փոփոխություններ ու 2023 թվականի փետրվարի 9-ի N 166-Ն որոշման մեջ լրացումներ կատարելու մասին» ՀՀ կառավարության որոշման նախագիծը՝ տեղեկացնում ենք, որ ՀՀ աշխատանքի և սոցիալական հարցերի նախարարությունն իր իրավասությունների շրջանակներում առաջարկություններ չունի։

Միաժամանակ, հաշվի առնելով ՀՀ վարչապետի աշխատակազմի քաղաքացիական ծառայության գրասենյակի կանոնադրական իրավասությունները, կարևորում ենք նախագծով առաջարկվող կարգավորումների վերաբերյալ ՀՀ վարչապետի աշխատակազմի քաղաքացիական ծառայության գրասենյակի կարծիքը։
	Ընդունվել է
Ընդունվել է ի գիտություն

	5. Ֆինանսների նախարարություն
	20.05.2024թ.

	
	N 01/34-1/9700-2024

	ՀՀ ֆինանսների նախարարությունը Ձեր ս.թ. ապրիլի 17-ի N ՊՆ/510/4086-2024 գրությամբ ներկայացված` «Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ և փոփոխություններ ու 2023 թվականի փետրվարի 9-ի N 166-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը․
Նախագծով նախատեսվում է լրացումներ և փոփոխություններ կատարել ՀՀ կառավարության 2023 թվականի փետրվարի 9-ի՝ «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին հավելավճար հաշվարկելու նպատակով իրականացվող ատեստավորման կարգը և մարտական խնդիրների ու դրանց իրականացման, պլանավորման կամ վերահսկման գործառույթների շրջանակը սահմանելու մասին» N 162-Ն և «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին ատեստավորման արդյունքներով հաշվարկվող հավելավճարների չափերը և վճարման կարգը սահմանելու մասին» 166-Ն որոշումներում:

Նախագծի ընդունումը պայմանավորված է ՀՀ կառավարության վերը նշված որոշումների առանձին դրույթները 2024 թվականի փետրվարի 29-ի՝ «Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» ՀՕ-89-Ն և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀՕ-90-Ն օրենքների պահանջներին համապատասխանեցնելու անհրաժեշտությամբ:
Նախագծով, մասնավորապես, առաջարկվում է.

· ատեստավորման համակարգ և ատեստավորման արդյունքներով հավելավճարի հաշվարկում սահմանել նաև մարտական խնդիրների իրականացման, պլանավորման կամ վերահսկման գործառույթներ չունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների համար (Նախագծին կից տեղեկանք-հիմնավորման համաձայն՝ նախատեսվում է  ատեստավորումն իրականացնել գնահատման երեք ուղղություններով՝ մասնագիտական գիտելիքների և ծառայողական պարտականությունների իմացության թեստավորման ու կրակային և շարային պատրաստության աստիճանների ստուգման միջոցով, ինչպես նաև դրանց արդյունքներով հավելավճարների չափերը սահմանել մարտական խնդիրներով գործառույթներ ունեցող պաշտոններ զբաղեցնող զինծառայողների հավելավճարների 60 չափով),

· ատեստավորման արդյունքներով հավելավճար նախատեսել նաև ֆիզիկական վարժությունների կատարման հակացուցումներ ունեցող պայմանագրային զինվորական ծառայության սպայական, ենթասպայական և շարքային կազմերի զինծառայողների համար,
· ֆիզիկական պատրաստության աստիճանի գնահատումից ազատման իրավունք նախատեսել միայն ՀՀ պաշտպանության մարտական գործողությունների կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով ստացած վնասվածքի կամ ձեռք բերած հիվանդության պատճառով համապատասխան վարժությունների կատարման հակացուցում ունեցող մարտական խնդիրների համապատասխան գործառույթներով պաշտոններ զբաղեցնող զինծառայողներին, իսկ այլ պատճառական կապով հակացուցումներ ունեցող զինծառայողներին հնարավորություն տալ մասնակցելու մարտական խնդիրների համապատասխան գործառույթներ չունեցող պաշտոններ զբաղեցնող զինծառայողների ատեստավորմանը,
· ՀՀ զինված ուժերում գնդի (բրիգադի) սերժանտի և գումարտակի (դիվիզիոնի) սերժանտի պաշտոնների վարձատրության սահմանման կապակցությամբ այդ պաշտոնները ներառել հավելավճարի չափերի ցանկում:
Ելնելով վերոգրյալից՝ հայտնում ենք, որ սկզբնապես զինված ուժերի մարտունակությունը բարձրացնելու նպատակով նախատեսվել է ատեստավորման համակարգը ներդնել և հավելավճարներ սահմանել միայն մարտական խնդիրների իրականացման, պլանավորման կամ վերահսկման գործառույթներ ունեցող զինծառայողների համար։ Ըստ էության, Նախագծով գործնականում ատեստավորում նախատեսվում է իրականացնել պայմանագրային զինվորական ծառայության սպայական, ենթասպայական և շարքային կազմերի բոլոր զինծառայողների՝ այդ թվում նաև ֆիզիկական վարժությունների կատարման հակացուցումներ ունեցողների համար։ 

Հարկ ենք համարում նշել, որ ատեստավորման գործող համակարգի ներդրումը բխում է ՀՀ կառավարության 2021 օգոստոսի 18-ի N 1363-Ա որոշմամբ հաստատված ՀՀ կառավարության  ծրագրից, որով կարևորվում է պաշտպանության ոլորտում բարեփոխումները, մասնավորապես՝ ՀՀ զինված ուժերն անձնակազմով համալրման և մարդկային ռեսուրսների զարգացման խնդիրների լուծման, արհեստավարժ (պրոֆեսիոնալ) բանակի անցման, զինված ուժերի բարոյահոգեբանական պատրաստության մակարդակի բարձրացման, զինծառայողների նյութական և սոցիալական ապահովման երաշխիքների մեծացման, զինծառայության գրավչության և զինծառայողի հեղինակության բարձրացման մեխանիզմների կատարելագործման անհրաժեշտությունը: 

Ելնելով նշվածից՝ կարծում ենք, որ Նախագծով բավարար հիմնավորված չէ ատեստավորման գործող համակարգում նոր քաղաքականությանն անցումը, մասնավորապես, Նախագծից պարզ չէ, թե շահառուների շրջանակի ընդլայնումը (Նախագծին կից բացակայում է շահառուների թվաքանակի վերաբերյալ տեղեկատվությունը) որքանով կնպաստի պաշտպանության ոլորտում ՀՀ կառավարության որդեգրած քաղաքականության արդյունավետ իրականացմանը, և այն արդյո՞ք միտված է ատեստավորման արդյունքում անհրաժեշտ բարձր արդյունքների ապահովման խթանմանը, թե՞ զինծառայողների համար միայն նյութական և սոցիալական երաշխիքների ապահովմանը: Այսինքն, հիմնավորման անհրաժեշտություն ունի ատեստավորման համակարգում նոր քաղաքականության անցման պարագայում ՀՀ զինված ուժերում իրականացվող բարեփոխումների պահանջների արդյունավետ ապահովումը:

Ավելին, ատեստավորման ներկայիս գործընթացը պետք է ուղեկցվեր գործառույթների օպտիմալացմամբ և արդյունավետության բարձրացմամբ, ինչին Նախագծում  որևէ անդրադարձ չի կատարվել:

Բացի այդ, Նախագծից պարզ չէ հավելավճարի չափի՝ 60%, սահմանման սկզբունքը, ընդ որում, Նախագծով տվյալ առաջարկը բավարար բացահայտված և հիմնավորված չէ:
Նախագծի տեղեկանք-հիմնավորման համաձայն՝ Նախագծի ընդունումը կհանգեցնի ՀՀ պետական բյուջեից շուրջ 5․0 մլրդ դրամի հատկացման անհրաժեշտության (նշված գնահատականը ներկայացված է առանց համապատասխան հաշվարկ-հիմնավորումների) և պետական բյուջեի համար կառաջացնի ֆիսկալ ռիսկեր, որոնց ֆինանսավորումը՝ առկա մարտահրավերների և դրանց դիմակայելու համար սահմանափակ հարկաբյուջետային հնարավորությունների պարագայում, հնարավոր չի լինելու սպասարկել: 

Հաշվի առնելով վերոշարադրյալը՝ առաջարկում ենք ձեռնպահ մնալ ՀՀ պետական բյուջեի համար լրացուցիչ պարտավորություններ առաջացնող նախաձեռնություններից: 
	Ընդունվել է ի գիտություն
Որոշման նախագծով իրացվում են «Զինվորական ծառայության և զինծառայողի կարգավիճակի մաuին» օրենքում լրացումներ կատարելու մաuին» 29.02.2024թ. ՀO-89-Ն և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 29.02.2024թ. ՀO-90-Ն օրենքներով կարգավորվող հարաբերությունները: Հավելավճարի չափը նախատեսվել է այնպիսի տրամաբանությամբ, որպեսզի մի կողմից ապահովվի մարտական խնդիրներով գործառույթներ ունեցող պաշտոններում նշանակման գրավչությունը, մյուս կողմից՝ այդպիսի գործառույթներ չունեցող պաշտոններ զբաղեցնող անձանց համար սահմանվի որակավորման արդյունքներով բավարար հավելավճար:

	6. Ազգային անվտանգության ծառայություն
	25.04.2024թ.

	Դիտողություներ և առաջարկություններ չկան:
	Ընդունվել է


